
আক জাৰি সখি! তুমি পৰিহৰ মান।

সেই ভাৱে ভঞ্জা তুমি মাধৱৰ খান॥

ভাগ্যৱতী ৰাধা-আপোনাৰ মান্য চায়।

যাচিয়া ন লৈলা প্ৰভু মাধৱৰ ঠায়॥ ৮৮ ॥

এক তালি তালে গাৱে জয়দেৱে গীত।

গান্ধীৰ ৰাগৰ কথা শুনা মনোনীত॥

মহন্ত পুরুৰষ গোট শ্যামবৰ্ণ কায়।

ৰত্নৰ কিৰীটী অলঙ্কাৰ সীমানায়॥ ৮৯ ॥

চতুৰ্দ্দিকে চামৰ ঢুলাই চাৰি কন্যা।

সুকোমল তরুৰণী রূপত অতিধন্যা॥

সুবৰ্ণৰ কান্তিসম দেহেৰ উপমা।

চাৰিদিকে স্বামীক সেৱয় চাৰি ৰামা॥ ৯০ ॥

চাৰিও কন্যাৰ নাম শুনা মন কৰি।

কৌস সৌৰী আকাশী আৱৰ যে মঞ্জৰী॥

চাৰিও কন্যাত প্ৰীতি কৰা মহাবল।

যাহাক গাৱন্ত সদা গন্ধৰ্ব্ব সকল॥ ৯১ ॥

সভাত প্ৰবেশ হই পিন্ধি হেন হাৰ।

এতেক লক্ষ্মণে ৰাগ বোলয় গান্ধাৰ॥

পৰম বিকলে ৰাধা কৃষ্ণৰ বিৰহে।

সখীৰ আগত বিৰহৰ কথা কহে॥ ৯২ ॥

